
TICONDZISO KULABAHLOLWAKO2026   

 
Fundza lelikhasi ngembikwekutsi ucale kuphendvula imibuto.    

 
1. 
 
 

UNGALIFUNDZI lonkhe liphepha lemibuto. Buka lokucuketfwe ekhasini 
lelilandzelako bese ubeka luphawu kulowo nalowo mbuto lobutwe 
ngetincwadzi lotifundze kulomnyaka. 

  

 
2. Leliphepha lemibuto licuketse TIGABA LETINE.   

 
 SIGABA A: 

SIGABA B: 
SIGABA C: 
SIGABA D: 

Inoveli 
Umdlalo 
Tindzaba letimfisha 
Tinkondlo 

(35) 
(35) 
(35) 
(35) 

   

 
3. Phendvula IMIBUTO LEMIBILI kuphela kunobe ngutiphi tigaba LETIMBILI 

ngalendlela: 
 
SIGABA A: INOVELI (35 emamaki) 
Phendvula MUNYE umbuto wenoveli loyifundzile. 
 
SIGABA B: UMDLALO (35 emamaki) 
Phendvula YONKHE imibuto yemdlalo lowufundzile. 
 
SIGABA C: TINDZABA LETIMFISHA (35 emamaki) 
Phendvula imibuto LEMIBILI ngetindzaba letimfisha. 
 
SIGABA D: TINKONDLO (35 emamaki) 
Phendvula TOTIMBILI tinkondlo lokubutwe ngato. 
 
Sebentisa luhlu lwekutikhumbuta kute usitakale. 

  

 
4. 
 
5. 
 
 
6. 
 
7. 
 
 
8. 

Landzela ticondziso letisekucaleni kwaleso naleso sigaba. 
 
Tinombolo tetimphendvulo atihambisane naleto temibuto njengobe tinjalo 
ephepheni lemibuto. 
 
Cala LESO naleso sigaba ekhasini LELISHA. 
 
Siphakamiso sekulawulwa kwesikhatsi: Sebentisa emaminithi la-75 kuleso 
naleso sigaba. 
 
Bhala ngesandla lesibonakalako nalesifundzekako. 

LOKUCUKETFWE   

 
Lelikhasi litawusita bahlolwa ekukhetseni imibuto LABAFUNA kuyiphendvula 
ngaphandle kwekufundza lonkhe liphepha lemibuto.  

  

 
SIGABA A: INOVELI 
  
Phendvula MUNYE umbuto wenoveli loyifundzile. 
INOMBOLO YEMBUTO EMAMAKI LIKHASI 

 
1. Kwasha Tikhotsa 35 5 

 
2. Ngenca Yakho 35 8 
 
SIGABA B: UMDLALO 
 
Phendvula YONKHE imibuto yemdlalo lowufundzile. 
3. Lahloma Ladvuma 35 11 
 
SIGABA C: TINDZABA LETIMFISHA 
 
Phendvula imibuto LEMIBILI ngetindzaba letimfisha lotifundzile. 
4.1 'Siphandla' 18 15 

 
4.2 'Imbali Yami' 17 17 
 
SIGABA D: TINKONDLO 
 
Phendvula TOTIMBILI tinkondlo lobutwe ngato. 
5.1 'Utsi Angentenjani?' 17 19 

 
5.2 'Luswetindzini' 18 21 

LUHLA LWEKUTIKHUMBUTA   

 
Lelikhasi litawusita bahlolwa ekukhetseni imibuto labafuna kuyiphendvula ngaphandle 
kwekufundza lonkhe liphepha lemibuto.  

  

 
SIGABA TINOMBOLO 

TEMIBUTO 
LINANI LEMIBUTO 

LEPHENDVULWAKO 
THIKA 

() 
A: Inoveli  
 (Imibuto lemifisha) 

1–2 1  

B: Umdlalo 
 (Imibuto lemifisha) 

3 1  

C: Tindzaba letimfisha 
 (Imibuto lemifisha) 

4.1 + 4.2 2  

D: Tinkondlo 
 (Imibuto lemifisha) 

5.1 + 5.2 2  

 
CAPHELA: Cikelela kutsi uphendvule imibuto lesetigabeni LETIMBILI kuphela.   

SIGABA A: INOVELI   

 
Phendvula MUNYE umbuto wenoveli loyifundzile.   

 
UMBUTO 1: KWASHA TIKHOTSA – LL Dlamini   

 
1.1 Fundza letheksthi bese uphendvula imibuto lelandzelako.   

 
 ITHEKSTHI A   

 
 'Tintfo time ngemumo Ngwenyama. Itawuphuma naselibalele kuletimphisi 

icondze khona eNgwavuma,' kusho Mgenge. 
'Sitawuniketa Khubalo litfuba lekutsi aliphatsaphatse libutfo kuze lilungele 
imphi,' kusho iNgwenyama. Wavula umhlanti wakhe Khubalo, libutfo leciswa 
tindzengelo, lakhotsiswa netinsiti. Pho, Khubalo ubophele ingobamakhosi, 
sehlulamphi, sibulalatinyo naleminye imitsi yekulwa netitsa. Walisebenta libutfo 
weva aneliseka naye ngaloku lasaphumelele kukwenta. Watsi abecedze 
Khubalo, lacala libutfo lahlehla kwavuka lusinga. Kwakhala luphondvo, 
kwakikitela bomake. 
 
Pho, boMswati naMgenge bese bayicembule ekhatsi imphi nome libutfo Giba. 
Bekukhona Giba wekucala lotawuhamba embili acondze ngco kaNgwavuma 
uholwa nguye Mswati lucobo, bese kulandzela Giba wesibili lotawuholwa 
nguMgenge – loyo-ke utawube unesifuba netimphondvomphondvo. Yaphuma 
imphi sekuhwalele ihamba ihlabela. 
 
Lahamba kanjalo libutfo, liholwa boMgenge naMswati. Emuva bekusele 
Sandlane njengenhloko yembuso acaphele lokungase kwenteke. Yatfubeleta 
njalo imphi incamula tigodzigodzi, itsambekela imitsambekela, idvundvubala 
emadvundvu. Yafika entsatsakusa. Yatsi lapho seyibucalu, kwakhala 
luphondvo. Yancamula Lusutfu neNgwavuma yacondza khona etigodzini 
takaNgwavuma. Pho, yase iphakiwe neyakaNgwavuma seyime ngemumo! 
Tatfolana etulu, kwawa emadvodzà. Yabambana kwashisa phasi. Kwatfolakala 
kutsi emabutfo aNgwavuma abetilungiselele. 
 

[Likhasi 29–30] 

 1.1.1 Emabutfo aMswati aphuma ngasiphi sikhatsi kuyewuhlasela?  (1) 

 
 1.1.2 Khetsa YINYE imphendvulo. 

 
Kusho kutsini kutsi, 'tintfo time ngemumo' njengobe kushiwo 
kuletheksthi? 

  

 
  A 

B 
C 
D 

Tiyabhedza 
Timatima 
Tishubile 
Tihlelekile 

  
 
 
(1) 

 1.1.3 Caphuna inkhulumo endzimeni yekucala leveta kutsi iNgwenyama 

beyikholelwa etinyangeni. 
  

(2) 
 
 1.1.4 Ngulonjani umuntfu lobitwa ngeNgwenyama?  (2) 

 
 1.1.5 Bhala tizatfu LETIMBILI letenta kutsi sigodlo nesigodlo sibe 

nenyanga yaso. 
  

(2) 
 
 1.1.6 Catsanisa kubusa kwemakhosi akudzala nekwemakhosi alomuhla.  (2) 

 
 1.1.7 Ngabe lokwenteka kuletheksthi kuyakholweka yini? Sekela 

imphendvulo yakho. 
  

(2) 
 
 1.1.8 Ngekubona kwakho ngabe Mswati wagcina aphumelele yini 

kulemphi lebekabukene nayo? Sekela imphendvulo yakho. 
  

(2) 
 
 1.1.9 Indzima yesibili inawuphi umlayeto? Chaza.  (2) 

 
 1.1.10 Ngusiphi sifundvo lesitfolakala ngekufundza letheksthi lengenhla? 

Sekela imphendvulo yakho. 
  

(2) 
 

NA   
 
1.2 Fundza letheksthi bese uphendvula imibuto lelandzelako.   

 
 ITHEKSTHI B   

 
 Kwase kuhambe Khambi naSicobolonjwane kuyewubita bantfwana. 

Besesingasekho lesinye sigijimi lesingasita ekuhlanganiseni Tinyatsi 
neNdlavela. Mswati wacoca naSandlane, Mbovane naMngayi watsi ababone 
kutsi emabutfo bawahlanganisa njani kute kuyewucatululwa tinkinga. Kwasa 
ngakusasa emabala aseLudzidzini agcwele Tinyatsi neNdlavela. Tindvuna 
tawenta umsebenti wato ngekwetsembeka. 
 
Mswati wakhuluma naMngayi watsi: 'Ngicela uhole Balondolozi ekugadzeni 
sigodlo size sibuye lapho siya khona. Kutawuphuma Mbovane neNdlavela 
kanye nami neSishi.' Siyobhekana naMzila losahleti esihlalweni sebukhosi 
ngenkhani. Sikhundla saKhambi besibanjwe ngulomunye. Sikhundla 
saSicobolonjwane besibanjwe ngulelinye lijaha. Yaphuma ntsambama imphi 
ngemuva kwekulashwa. Yaphuma ngemdlandla lomkhulu. Sishi besihamba 
embili; silandzelwa yiNdlavela. Bekuhlaselwa tive letincane lekuhlanganwa 
nato tincotjwe titfunjwe. Kwafikwa kaMzila angakalindzeli lutfo. Wabiyelwa 
umuti waMzila. Pho, bekusive lesikhulu! Bantfu baMzila batinikela kuMswati 
ngaphandle kwekulwa. Mzila waphulukundlela nebantfu labambalwa babaleka 
bayewuwela tintsaba teLubombo. Walandzelwa ngemandla, kepha wabaleka 
wabalekisisa.  
 
INgwenyama yahlanganisa bonkhe bantfu bendzawo yatsi icela kutsi 
bahloniphe Mawewe njengemholi wabo. Washo watsi loyo loyawutsintsa  

 Mawewe utawube utsintse yena lucobo. Kusukuma phasi kwaMswati ete 

kaMkhatjwa kwaletsa sicatululo lesemukelekako ebantfwini. Imphilo yebantfu 
bakuleyo ndzawo yantjintja. Kwabekwa tikhudlwana letinyenti letitawuba 
ngaphasi kwaMawewe. KwavunyeIwana kutsi tonkhe tinkinga titawubikwa 
kaHhohho. 
 

[Likhasi 49–50] 

 
 
 
 
25 

 

 
 1.2.1 Lamagama lacindzetelwe endzimeni yekucala yaletheksthi 

achazani? 
  

(1) 
 
 1.2.2 Khetsa YINYE imphendvulo. 

 
Mbovane uhlobene kanjani naMswati? 

  
 

 
  A 

B 
C 
D 

Yindvuna yaMswati 
Yimbangi yaMswati 
Yinyanga yaMswati 
Yimbongi yaMswati 

  
 
 
(1) 

 
 1.2.3 Bhala tigameko TIMBILI letenteka kaMzila nakufika emabutfo 

aMswati.  
  

(2) 
 
 1.2.4 Kungani Mswati afune kubekhona losala abe ngumholi esigodlweni 

nakangekho? Sekela imphendvulo yakho. 
  

(2) 
 
 1.2.5 Ngutiphi tento taMswati lebetikhomba kutsi utawuyincoba lemphi? 

Bhala TIMBILI. 
  

(2) 
 
 1.2.6 Indzawo yaseLudzidzini ngabe ikhetseke kahle yini kutsi Mswati 

ahlanganele khona nemabutfo akhe? Sekela imphendvulo yakho. 
  

(2) 
 
 1.2.7 Uyavumelana nobe uyaphikisana nalokutsi, tisekhona tisebenti 

letesekela baphatsi bato njengobe sibona tindvuna taMswati tenta? 
Sekela imphendvulo yakho. 

  
 
(2) 

 
 1.2.8 Budlelwane baMswati nebanakabo umbhali ubuvete bungasibuhle. 

Sekela imphendvulo yakho. 
  

(2) 
 
 1.2.9 Kuba nenhlitiyo lembi kungakwenta ungaphumeleli emphilweni. 

Sekela ngemaphuzu LAMATSATFU ubhekise kubanakaboMswati. 
  

(3) 
[35] 

UMBUTO 2: NGENCA YAKHO – JJ Ncongwane   

 
2.1 Fundza letheksthi bese uphendvula imibuto lelandzelako.   

 
 ITHEKSTHI C   

 
 Bavuka njalo-ke naboSimon. Bavuka banikela khona emsebentini wabo 

wekukolobha phasi cedze bafake nepholishi.  
 
Lokwenteka ngalapha ehositela yebafana nangale ehositela yemantfombatana 
ngiso leso. Phela betingadli nematfole lapha eMajuba. Emantfombatana 
bekahlala aphindze futsi alale kuyawo ihositela. Nebafana nabo kanjalo.  
 
Ngesikhatsi sekucedvwe konkhe, ngisho nekudla kudla kwasekuseni, yakhala 
futsi insimbi lesho kutsi sekuyiwa emakilasini. Phela yonkhe intfo lapha 
eMajuba yentiwa ngesikhatsi. Ingani ngisho nekulala kulalwa ngesikhatsi. 
Insimbi ikhala ngensimbi yelishumi ebusuku lesho kutsi wonkhe umfundzi 
akasale angena etingutjeni. Uphetfwe butfongo nome abukakuphatsi kepha 
naseyikhalile insimbi letsi akulalwe, uyalala. Khandzakala-ke wena ungakalali 
kantsi insimbi yekulala seyishayile, utalutfota lolumanti. Phela bebakhona 
bafundzi labenta lowo msebenti. Labo-ke bebabitwa ngekutsi bangema-
Prefect. Bebabonakala ngekufaka timbeji letibhalwe kutsi Prefect lapha 
etifubeni. EmaPrefect bekubafundzi labakhetfwe sikolo kutsi babhasobhe 
labanye bafundzi.  
 
Ngalamanye emavi singatsi bebatindvuna. Nawunenkinga bewubika kubo 
bese-ke bona bayawubikela umlumbi. Phela thishelanhloko walapha 
esikolweni eMajuba bekungumlumbi. Bekangahleki angatsi ntsi. Bekadvume 
ngekucoshana nangabe ungeva. Bafundzi bebambita ngekutsi nguBhubezi. 
Kantsi-ke sibongo sakhe bekakadze awakaKruger. Emehlo bekahlala aluhlata 
klaba. Tindlebe tingaka emahwandza shengatsi ngemacembe etintsanga. 
Bekanemadzevu labovu kantsi acijile shengatsi ngewamokhane. Bekavamise 
kugcoka insudu leluhlata klaba njengetjani.  

[Likhasi 75–76] 

 2.1.1 Caphuna emavi lakhomba kutsi eMajuba bonkhe bafundzi benta 

lokufanako. 
  

(1) 
 
 2.1.2 Khetsa YINYE imphendvulo. 

 
Lenkhulumo lekuletheksthi letsi, 'betingadli nematfole' isho kutsini? 

  

 
  A 

B 
C 
D 

Kungafundzi ndzawonye 
Kungahleki ndzawonye 
Kungahambi ndzawonye 
Kungahlali ndzawonye 

  
 
 
(1) 

 
 2.1.3 Buyini buhle bekuba li-Prefect esikolweni nawungumfundzi?  

Bhala KUBILI. 
 

(2) 

 2.1.4 Ngabe kukhona yini lokukuletheksthi lokungakwenta uchubeke 

ufundze lendzaba uze uyofika esiphetfweni sayo? Sekela 
imphendvulo yakho. 

  
 
(2) 

 
 2.1.5 Nakutsiwa, 'utalutfota lolumanti' kusuke kwentenjani njengobe 

sikubona kuletheksthi? 
  

(2) 
 
 2.1.6 Ngusiphi sizatfu besenta bafundzi babite thishelanhloko 

ngelibhubezi? 
  

(2) 
 
 2.1.7 Yini lesiyifundza endzimeni ye-2 kuletheksthi lengenhla? Bhala 

KUBILI. 
  

(2) 
 
 2.1.8 Kulendzaba ingabe Simon wagcina aphumelele yini kumatekuletjeni 

wakhe? Sekela imphendvulo yakho. 
  

(2) 
 
 2.1.9 Nguwuphi umlayeto lesiwutfola ngekufundza letheksthi lengenhla? 

Sekela imphendvulo yakho.  
  

(2) 
 
 2.1.10 Kuba nguthishelanhloko lonesandla lesicinile kuletsa imiphumela  

lemihle ekugcineni. Sekela ngemaphuzu LAMABILI. 
  

(2) 
 

NA   
 
2.2 Fundza letheksthi bese uphendvula imibuto lelandzelako.   

 
 ITHEKSTHI D   

 
 Ngalapha emuva ekhaya, Mabhunu lamlahla licala. Wagwetjwa iminyaka 

lemine advonsa ejele kamatima. Wabekwa emacala lamatsatfu. Lekucala laba 
lekukhandzakala anensangu. Lesibili, lekutjontja sibhamu semlumbi. 
Lesitsatfu, lekutfolakala anaso kantsi asikho emtsetfweni. 
 
Wavalelwa kanjalo Mabhunu ekhulukutfu. Tinkhomo teyise bekakadze 
atihlahlele liso lelingaka, tasala kanjalo. Noko emoyeni wakhe wafikelwa 
kukhululeka nakaseva sebamtjela bogogo Finishi kutsi Mshumayeli 
sewungaphesheya kwetilwandle. Utawutsatsa iminyaka lemine kubuya 
ekhaya. 
 
Yena phela bekacabanga kutsi nguMshumayeli lolommpimpile. Watimangalisa 
Mabhunu nabamtjela kutsi naMshumayeli bekabanjiwe. 
 
Ingani Mshumayeli wabhocwa nguye Mabhunu ngebubendze inyama 
angakayidli. Sigwebo sakhe seminyaka lemine wasidvonsa asakhululekile. 
Wacabanga wacedza ngetinkhomo teyise kutsi utawutsi aphuma nje ejele, 
atitsengise tonkhe, atsatse imali adle. Bekasacabange nekutsi utawutsi 
angatfola lemali yetinkhomo, abuyele emuva eJozi. 

 Sahamba sikhatsi. Yahamba iminyaka. Lamvova lijele Mabhunu. Wachubeka 

nekufundza ekolishi Khanyisile. Wachubeka nekufundza Mshumayeli 
phesheya. Yahamba iminyaka kugogo Finishi. Beseyihamba idvondvolotela 
intfombi lendzala. Besekusho kona kutsi beselishonile kuyo. Bekatibhala 
atibhalile Khanyisile tincwadzi. Mshumayeli naye kanjalo. Bebatfumelana 
netitfombe tabo. Mshumayeli waze wamtfumelela sitfombe nje setintsaba 
nemagcuma alapho bekakhona. 
 
Yaphela iminyaka lemitsatfu, wacedza ekolishi Khanyisile wacala wasebenta. 
Wabeka imadlana yekulungiselela umshado wabo. 
 

[Likhasi 186–187] 

 
 
 
20 
 
 
 
 
 
25 
 

 

 
 2.2.1 Khokha inkhulumo lesendzimeni yekucala leveta kutsi Mabhunu 

watfolakala anelicala. 
  

(1) 
 
 2.2.2 Khetsa YINYE imphendvulo. 

 
Mabhunu uhlobene njani naMshumayeli? 

  

 
  A 

B 
C 
D 

Ngumkhulu 
Ngumalume 
Ngumzala 
Ngumnakabo 

  
 
 
(1) 

 
 2.2.3 Bhala emacala LAMABILI latfweswa wona Mabhunu.  (2) 

 
 2.2.4 Ngusiphi sizatfu lesenta Mabhunu acabange kutsi nguMshumayeli 

lomcebe emaphoyiseni? Sekela imphendvulo yakho. 
  

(2) 
 
 2.2.5 Lenkhulumo lekuletheksthi letsi, 'kubhocwa ngebubendze inyama 

ungakayidli' ishoni? 
  

(2) 
 
 2.2.6 Ngutiphi tento taMabhunu lebetikhomba kutsi utawuphelela ejele 

kulendzaba? Bhala TIMBILI. 
   

(2) 
 
 2.2.7 Vuma nobe uphikise kutsi basekhona bogogo labafana nagogo 

Finishi. Sekela imphendvulo yakho. 
   

(2) 
 
 2.2.8 Ngukuphi lebekusikhombisa kutsi budlelwano baMshumayeli 

naKhanyisile butawuba yimphumelelo? Sekela imphendvulo yakho. 
   

(2) 
 
 2.2.9 Kutikhandla kungakwenta uphumelele emphilweni. Sekela 

ngemaphuzu LAMATSATFU ubhekise kuloku lokwenteka 
kulendzaba. 

  
 
(3) 
[35] 

 
 SAMBA SESIGABA A:   35 

SIGABA B: UMDLALO   

 
UMBUTO 3: LAHLOMA LADVUMA – Z Motsa   

 
3.1   Fundza letheksthi bese uphendvula imibuto lelandzelako.   

 
 ITHEKSTHI E   

 
 KHETSIWE: 

 
 
 
TSEMBATIVE: 
 
 
 
 
KHETSIWE: 
 
TSEMBATIVE: 
 
KHETSIWE: 
TSEMBATIVE: 
 
 
 
 
KHETSIWE: 
 
 
TSEMBATIVE: 
KHETSIWE: 
 
TSEMBATIVE: 
KHETSIWE: 
TSEMBATIVE: 

Silo, usho kutsi nanyalo solo awukomi? Uyati seludliwa 
mahloni nalolukhamba, asisayiteki-ke yami mine mphisi. 
Uyati nanyalo ngiyala, usola kutsi bunesidliso lotjwala, 
awuzange sewutile emabele ngalendlela! 
Kantsi cha mntfwanaketfu. Wena ungadlisa bani nje ucima 
lilanga ngebuhle? Ngiyafunga inhlitiyo yakho yona yengca 
ngisho lilanda ngebumhlophe. Hawu, sondzela lapha phela 
ke ngibone letandla letingiphisele lokudla. (Atsi 
uyamsondzeta agcume eme lapha Khetsiwe) 
Hawu, Mngane, sewentani naphela? Natsa bo 
butawuphupha. 
Cha, ngiyabonga. Kwangatsi lomuhla angibukhanuki kahle. 
Wota phela ugcine setsembiso sakho. 
(Ahlehle kancane) Setsembiso? Lengisente nini? 
Hawu, Mbali lenhle, uyangimangalisa. Sive nesiGodlo 
singufakazi wami kutsi wena uwami kumele sandzise 
sive nawe. Futsi ngicela uyekele kube soloku utsi 
Mngane, Silo, phela sisodvwa lapha awukho  
embikwesi … 
(Eme ambuke ngekumangala) Uyati kadze solo ngitibuta 
ngitiphendvula ngisola kutsi kukhona lokungalungi ngawe! 
(Acheluke kancane sole ambukisisile) 
(Etfuke angasanyakati) Lo …lokungalungi? Usho ngani? 
Sewucale nini kungati kutsi ngikubita njani njengeNkhosi, 
nekutsi kumele sitile kute kubuye butimba ekutingeleni? 
Butimba? A ... a ... hhayi bo, ngimane ngiyenta nje, ngiyati. 
Nakunjalo pho ufunelani kuganga ngemlilo? 
Hawu, cha kahle ngelulaka Nkosatana kwenta kona nje 
kutsi kadze satila sigadze kwemukela iNdvuku yebukhosi 
kucala. Nyalo loku setime kanje tintfo, umuntfu sengatsi 
ngete atila nakutila. (Asalibele atame kumbamba sandla) 
 

[Likhasi 27–28] 

 3.1.1 Caphuna inkhulumo yaKhetsiwe lekhomba kutsi kuyammangalisa 

kubona Tsembative angabunatsi tjwala. 
  

(1) 

 3.1.2 Khetsa YINYE imphendvulo. 

 
Umphisi ngumuntfu lonjani? 

  

 
  A 

B 
C 
D 

Lovuba ijuzi 
Lovuba emasi 
Lovuba tjwala 
Lovuba lubisi 

  
 
 
(1) 

 
 3.1.3 Letheksthi lengenhla ingadlaleka yini emsakatweni? Chaza.  (2) 

 
 3.1.4 Kutsandzana kwaTsembative naKhetsiwe kwaletsa yiphi inkinga 

kulomdlalo? Chaza. 
  

(2) 
 
 3.1.5 Loku lokwenteka kulomdlalo ngaTsembative ngabe kuyafana yini 

nalokwenteka kubantfwana balomuhla? Sekela imphendvulo yakho. 
  

(2) 
 
 3.1.6 Khetsiwe ubonakala awati umsebenti lakhetselwe wona ebukhosini. 

Fakazela lombono ngalokwenteka kuletheksthi. 
  

(2) 
 
 3.1.7 Lamavi lacindzetelwe kuletheksthi aveta siphi simo semoya?  

Sekela imphendvulo yakho. 
  

(2) 
 
 3.1.8 Indlela Khetsiwe lekakhuluma ngayo naTsembative yehluke njani 

kuleyo yemantfombatana laphila kulesikhatsi sanyalo? Usho ngani? 
  

(2) 
 
 3.1.9 Ngutiphi tintfo LETINTSATFU lebesingakatilindzeli esiphetfweni 

salomdlalo?  
  

(3) 
 

NA   

3.2 Fundza letheksthi bese uphendvula imibuto lelandzelako.   

 
 ITHEKSTHI F   

 
 TSEMBATIVE: 

 
 
 
MADZANDZA: 
 
 
 
TSEMBATIVE: 
MADZANDZA: 
 
 
 
 
TSEMBATIVE: 
MADZANDZA: 
 
TSEMBATIVE: 
 
MADZANDZA: 
 
TSEMBATIVE: 
MADZANDZA: 
 
 
 
TSEMBATIVE: 
MADZANDZA: 
 
TSEMBATIVE: 
 
MADZANDZA: 
 
TSEMBATIVE: 
 
 
MADZANDZA: 

(Uyasukuma ukhuluma naMadzandza lota ahashatela) Bese 
ngitsi vele ngiyengiwe akuti muntfu! Kadze ngimile sekute 
kuhlwe kwacedzela solo ngetfuka tanya! Nguwe 
Madzandza? 
(Atibamba emahlombe ngetandla ngendzaba yelichwa, 
akhulumela phasi) 
Ungasamosi sikhatsi, kuhlwa singete sakuncandza, kuhlwe 
velonkhe. Neyakho imphilo sekuyihlwele! 
Ukutsatsaphi loko? 
Kunelidlandzana lelatiko kutsi awusiyo iNkhosi, madvute nje 
utawubulawa. Ngako-ke, tama kutisindzisa, usindzise 
neNkhosi letfunjiwe.  
(Atsi kucalata ngekwesaba kutsi kungahle kube khona 
lobacatsamelako) 
Itfunjiwe? Isaphila kodvwa? Itfunjwe ngubani wayifihlaphi? 
Kahle ngesangcotfo semibuto, wena nje sita usindzise 
lemiphefumulo letaw'… 
Nkhosatana, ngiyalubabata lusito lwakho kepha, ngitsandza 
kwati kutsi wahlupheka kangaka ngatsi utawubuyelwa yini? 
(Acalata) Uyati sitate sibanjwe! Uvile kutsi ngitsandzana 
naNdvukutemphi? 
Yebo, lisho njalo livi lolitfumele. 
Ndvukutemphi nebalandzeli bakhe sebati konkhe ngawe. 
Nyalo sebakhe lichinga lekutenta shangatsi abati kutsi 
emakhosi mabili. Batekubitela eMphelave lapho nemphilo 
yakho itawuphelela khona. 
Inkhosi ke yona batayi … 
Bindza ulalele, emva kwekucedza ngawe, nayo 
itawulandzela. 
Hamb'ubatjele kutsi batakweyela nabo kulolubishi, sive 
batasitsini sekute iNkhosi yaso? 
Batakuveta tidvumbu letimbili batsi benibangisana iNdvuku 
yembuso. 
(Abindze sikhashana) Cha, ngiyeva! Lokungiphicako kutsi 
wena ubahlamuke ngaliphi kukhutukela kusita tsine ngoba 
utsi usingani saNdvukute … 
Zakwethu bukhosi! Kutsatsa kwakhe bukhosi akasesuye 
wami loyo, weNdlovukati yesive! 
 

[Likhasi 37–38] 

 
 
 
 
5 
 
 
 
 
10 
 
 
 
 
15 
 
 
 
 
20 
 
 
 
 
25 
 
 
 
 
30 
 
 
 
 
35 
 
 
 

 

 
  



Siswati Lulwimi Lwekucala Lwekwengeta (FAL)/P2 14 DBE/Inkhwekhweti/Inhlaba 2026 
SC/NSC Confidential 

Emalungelo agodliwe  Phenya 

 
 
  3.2.1 Khetsa YINYE imphendvulo. 

 
Kwentanjani kwetfuka tanya njengobe kukhuluma Tsembative 
kuletheksthi lengenhla? 

 
 

 
  A 

B 
C 
D 

Kwesaba likati 
Kwesaba ingwe 
Kwesaba lite 
Kwesaba inja 

  
 
 
(1) 

 
 3.2.2 Sinjani simo sekuhlalisana kuletheksthi ?  (1) 

 
 3.2.3 Lenkhulumo yaTsembative lengentasi isivetelani ngaye? Chaza.  

 
'Nkhosatana, ngiyalubabata lusito lwakho kepha ngitsandza kwati 
kutsi wahlupheka kangaka ngatsi utawubuyelwa yini?' 

  
 
 
(2) 

 
 3.2.4 Chaza kutsi letheksthi lengenhla ilubhebhetsekisa njani ludvweshu.  (2) 

 
 3.2.5 Sincumo saMadzandza sekuyotjela Tsembative ngetinhlelo 

taboNdvukutemphi tekumhlasela sibangwe yini? 
  

(2) 
 
 3.2.6 Bekuyini inhloso yaMadzandza yekuya kuTsembative? Chaza.  (2) 

 
 3.2.7 Ngabe umbhali uphumelele yini ekusebentiseni lisu lekwetsa 

Tsembative libito? Sekela imphendvulo yakho. 
  

(2) 
 
 3.2.8 Catsanisa sento saNdvukutemphi sekushiya Madzandza 

nemntfwana atsi akusiye wakhe naleso lesivame kwentiwa 
ngemajaha alomuhla. 

  
(2) 

 
 3.2.9 Ucabanga kutsi ngubuphi bungoti langatifaka kubo Madzandza 

ngekukhipha letimfihlo? Chaza. 
  

(2) 
 
 3.2.10 Sifundzani ngalokwentiwa nguTsembative kulomdlalo? Sekela 

imphendvulo yakho. 
  

(2) 
 
  SAMBA SESIGABA B:   35 

SIGABA C: TINDZABA LETIMFISHA   

 
Kulesigaba, imibuto imayelana naletindzaba letimfisha letilandzelako: 
 
• 'SIPHANDLA' – JJ Ncongwane  
• 'IMBALI YAMI' – JJ Ncongwane 

  

 
UMBUTO 4: TELUTSANDVO ATIPHELI – JJ Ncongwane   

 
Fundza lamatheksthi lacashunwe etindzabeni letimfisha LETIMBILI bese uphendvula 
imibuto lebutiwe kuleyo naleyo. Linani lemamaki laniketiwe kulowo nalowo mbuto 
liyinkhomba yebudze lobulindzelekile bemphendvulo yakho. 

  

 
CAPHELA: Phendvula imibuto lebutwe ngalamatheksthi LAMABILI, UMBUTO 4.1 

NEMBUTO 4.2. 
  

 
4.1 'SIPHANDLA' – JJ Ncongwane   

 
 Fundza letheksthi bese uphendvula imibuto lelandzelako.   

 
 ITHEKSTHI G   

 
 Lamuhla lilanga lemcudzelwano wekugijima lowatiwa ngekutsi yiJock Of The 

Bushveld Half Marathon. Lomcudzelwano wentiwa njalo minyaka yonkhe lapha 
eLowveld, ngesikhatsi sekungena kwentfwasahlobo. Labagijimako basukela 
lapha edolobheni eBhabutini bacondze eNasipoti, edolobheni lemboza 
nemawolintji. Kunesizumbulu semali lesibekwako lokuklonyeliswa ngaso 
labo labatawuphuma embili.  
 
Lomcudzelwano awukhetsi bala lemuntfu. Esikhatsini lesinyenti 
lomcudzelwano utsatfwa belumbi. Ingani ngisho nakubomake kuba ngabo 
labaMhlophe labadla umhlanganiso minyaka yonkhe. Bebakadze bababili 
kuphela bafana bebelumbi labeba vele sebatiwa kutsi bawuncoba minyaka 
yonkhe lomcudzelwano. Labo-ke boJohan Fourie banaPiet Visser belicembu 
lebagijimi balapha eNasipoti lelatiwa ngekutsi ngemaWilde Kat. 
 
'Lonyaka, ngifuna kugila tiga lapha emcudzelwaneni. Ngifuna kubashiya 
bonkhe. Sengikhatsele mine lokushiywa belumbi yonkhe leminyaka. Lonyaka 
ngifuna kubakhomba bantfu kutsi natsi siyakwati kugijima.' Kusho Mankayi 
Sibandze losebenta lapha emayini yaseSheba. Phela vele Mankayi ngumgijimi 
lowatiwako lapha emayini. Ingani ngisho nakuletinye timayini letifana 
naboBhonase nabo-Agnes, bayamati Mankayi Sibandze kutsi vele 
uyabashiya. Lapha emayini ugijimela licembu lebagijimi lelibitwa ngekutsi 
Timbabala.  
 
Imicudzelwano yekugijima leminyenti sewuke wayitsatsa umsa waSibandze. 
Lapha ekamelweni lakhe nje kulenga timendlela futsi kunetindzebe tekugijima 
lasake waklonyeliswa ngato. Kepha lomcudzelwano lowatiwa ngekutsi yiJock 
Of The Bushveld Half Marathon akazange asaphumelele kuwo.  
 

 [Likhasi 56] 

 4.1.1 Khetsa YINYE imphendvulo. 

 
Lamagama lagcanyisiwe kuletheksthi achazani? 

  

 
  A 

B 
C 
D 

Imali lencane 
Imali lentjontjiwe 
Imali lebolekiwe 
Imali lenyenti 

  
 
 
(1) 

 
 4.1.2 Loku lokwenteka kuletheksthi kwenteka kusiphi sifundza?  (1) 

 
 4.1.3 Bekakhatsatwa yini kangaka Mankayi nawufundza letheksthi 

lengenhla? 
  

(2) 
 
 4.1.4 Mankayi bekatiwa kutiphi tindzawo ngekugijima kakhulu?  (2) 

 
 4.1.5 Ngusiphi sizatfu lesenta kutsiwe ngulabamhlophe labebadla 

umhlanganiso kulomncintiswano? 
  

(2) 
 
 4.1.6 Nawufundza lendzatjana yonkhe Mankayi bekakholelwa kuyiphi 

inkholo? Sekela imphendvulo yakho. 
  

(2) 
 
 4.1.7 Lendzatjana iveta sikhatsi sanyalo. Fakazela loku ngekubhekisa 

kuletheksthi lengenhla. 
  

(2) 
 
 4.1.8 Mankayi uvetwe angumlingisi lonjani kulendzatjana? Sekela 

imphendvulo yakho.  
  

(2) 
 
 4.1.9 Kufika kwemaphoyisa ngemuva kwekuphumelela kwaMankayi 

kwantjintja ithoni ekhaya labo. Sekela lesitatimende. 
  

(2) 
 
 4.1.10 Alikho licili lelatikhotsa emhlane. Sekela lesaga ubhekise kuMankayi 

ngalokwenteka kulendzatjana. 
   

(2) 
 

NA   

4.2  'IMBALI YAMI' – JJ Ncongwane   

 
 Fundza letheksthi bese uphendvula imibuto lelandzelako.   

 
 ITHEKSTHI H   

 
 'Sweetness, ngiyibambile inhlitiyo yami yonkhe leminyaka sisafundza sikolo. 

Lamuhla sewukhulile nami sengikhulile. Ngicela kutsi usale uba yimbali yami 
mine ngibe litsemba lakho. Sweetness nguwe lolati kancono liciniso ngami. 
Lutsandvo lwakho selungehlulile tsine mntfwanaDlamini. Akusavumi kutsi 
ngiphindze ngibeketele leminye iminyaka.' Kusho mine mzukwana 
ngikhulumisa Sweetness.  
 
'Uyahlupha Sipho, ubindzeleni nendzaba lengaka iminyaka lengaka? 
Bewubindzeleni sonkhe lesikhatsi ungangitjeli kutsi uyangitsandza? Mine 
angisasiyo imbali yekukhiwa …' Kusho Sweetness ngeliphimbo lakhe 
lelipholile.  
 
Ngeva ngifikelwa kutisola nekutfukutsela nangiva Sweetness asho njalo. 
Kwangikhanyela kutsi ngenta liphutsa ngekungamtjeli kutsi ngiyamtsandza. 
Kepha naye Sweetness bekangayifundzi ngani ivaliwe? Phela kwenta kwami 
bekukhombisa kutsi ngiyamtsandza. Bengimtfwalela sikhwama sakhe 
setincwadzi. Naye bekabatjela labanye bafana nangabe bamhlupha kutsi 
utabaceba kimi. Ngalesinye sikhatsi labanye bafana bebatsi bayamkhulumisa 
nakahamba nami, abaphendvule atsi, 'Awungiboni kutsi ngihamba nabani? 
Usho kutsi lelengihamba naye sihlahla yini?' 
 
'Uhamba nabani?' Kubuta lokwemfana ngekwedzelela. 'Ngihamba naSipho 
sami.' Kuphendvula Sweetness. Sweetness bekavamise kungibita njalo 
nasicoca. Bekasho nekusho kutsi mine ngisipho sakhe. Ngalesikhatsi 
Sweetness asho njalo ngijabule ngife ngize ngihambe ngikhukhumuke 
ngigcwale umgwaco. Kantsi-ke nangaphandle kwaloko, sekukanyenti ngiva 
labanye bafana bangitjela kutsi nabatsi bakhulumisa Sweetness ubatjela 
ngami. 
 

[Likhasi 176] 

 4.2.1 Bekakhuluma ngani Sipho uma atsi uyibambile inhlitiyo yakhe 

kuletheksthi? 
  

(1) 
 
 4.2.2 Khetsa YINYE imphendvulo. 

 
Bakabani labananatelwa ngekutsi, 'Dlamini'? 

  

 
  A 

B 
C 
D 

Ngcamane 
Mshengu 
Nkhosi 
Khabako 

  
 
 
(1) 

 
  



Siswati Lulwimi Lwekucala Lwekwengeta (FAL)/P2 18 DBE/Inkhwekhweti/Inhlaba 2026 
SC/NSC Confidential 

Emalungelo agodliwe  Phenya 

 
 
 4.2.3 Lenkhulumo yaSweetness legcanyisiwe endzimeni ye-2 

beyimvetela kutsini Sipho?  
  

(1) 
 
 4.2.4 Letheksthi lengenhla iveta siphi simo semoya?  (1) 

 
 4.2.5 Bhala tento LETIMBILI letenta Sipho atsi Sweetness ngabe 

uyifundze ivaliwe kutsi uyamtsandza kuletheksthi. 
  

(2) 
 
 4.2.6 Yini lekwenta ufune kuchubeka ufundze letheksthi?  (2) 

 
 4.2.7 Kuliciniso nobe kungumbono kutsi Sipho naSweetness batalwa 

ngubabe munye? 
  

(2) 
 
 4.2.8 Besinjani simo sekuhlalisana ekhaboSipho? Chaza.  (2) 

 
 4.2.9 Ngusiphi sifundvo lesitfolakala ngemlingisi longuSweetness  

kulendzatjana? Chaza. 
  

(2) 
 
 4.2.10 Lesimo lesavelela Sipho esiphetfweni salendzatjana, singaba 

naluphi luntjintjo emphilweni yakhe? Sekela imphendvulo yakho 
ngemaphuzu LAMATSATFU. 

  
 
(3) 

 
 SAMBA SESIGABA C:  35 

SIGABA D: TINKONDLO   

 
Kulesigaba imibuto ibutwe ngaletinkondlo letilandzelako: 
 
• 'UTSI ANGENTENJANI?' – VJ Nkwanyana 
• 'LUSWETINDZINI' – SL Sigudla 

  

 
CAPHELA: Phendvula imibuto ngato TOTIMBILI letinkondlo, UMBUTO 5.1  

NEMBUTO 5.2. 
  

 
UMBUTO 5: EMATFUNDVULUKA – BB Malangwane    

 
5.1 Fundza lenkondlo bese uphendvula imibuto lelandzelako.   

 
 UTSI ANGENTENJANI? – VJ Nkwanyana   
    
 1 

2 
3 
4 
5 
6 
 
7 
8 
9 
10 
11 
12 
 
13 
14 
15 
16 
17 
18 
 
19 
20 
21 
22 
23 
24 
25 
26 
27 
28 
29 

Ucancatsel' inhlok' awuboniswa ngumuntfu, 
Ulok' uchwense njal' usichwensi, 
Uyanyenya selitsambem' ungabonwa nangetinjongosi, 
Watiwokota sitfongwana tabhabhalala, 
Watitsel' ekhatsi wakhandza leyo mimoya, 
Isabhakuta kubogucasithandaze. 
 
Kuphangelwan' emaphupho lamnandzi, 
Bashwileka tinwele lapho bakuva, 
Ungcingca ngesibhakadza selunyawo, 
Wabatful' etulu wababeka phansi, 
Wawutewufulela kutikhwama nakutikhwanyana, 
Ubatfulele phans' ubahoshe njengensangu. 
 
Lijabhane lelijabhalata ngelutsandvo, 
Lebangicoshela bumnyama baletsa 
Kukhany' engcondvweni lapho bengibhukusha, 
Esitibeni sebuvila bangihloma sikhali, 
Lengitakusijijimet' esifubeni sebuvila, 
Lesifuba sakho lesinjengesicoco. 
 
Lapho ngingenw' emagons' ekubaleka, 
Ungete wangikhandza kodvwa ngisidvuli, 
Lesitawukhokh' emagonso njengemvundla, 
Lesi sikhatsi lenginabalele kuso, 
Anginaye lotangititimisela sona,  
Afik' asindlale njengendvwangana, 
Lapho bekacambalalisw' emalunga, 
Etintsangeni tekugcina lapho bafoliswa, 
Njengabhatat' ekujuleni kwetihlabatsi, 
Asewume ngemafufunyan' uyangesabisa, 
Awusuy' umngani wekwesaba njengenunu. 
 

[Likhasi 43–44] 

 5.1.1 Khetsa yinye imphendvulo. 

 
Umugca we-1 kulenkondlo lengenhla uchazani? 

  

 
  A 

B 
C 
D 

Kutihlolela 
Kutibambela 
Kutentela 
Kutehlisa 

  
 
 
(1) 

 
 5.1.2 Lamagama lacindzetelwe emgceni we-2 aletsa buphi bunkondlo? 

Chaza. 
  

(2) 
 
 5.1.3 Khokha umugca losendzimeni yesibili lokhomba kutsi labantfu 

bebalele. 
  

(2) 
 
 5.1.4 Bunkondlo buni lobutfolakala kulemigca lengentasi? Usho ngani? 

 
'Lebangicoshela bumnyama baletsa 
Kukhany' engcondvweni lapho bengibhukusha' 

  
 
 
(2) 

 
 5.1.5 Bunkondlo buni lobuvetwa ngulamagama lacindzetelwe endzimeni 

ye-3? Sekela imphendvulo yakho. 
  

(2) 
 
 5.1.6 Shano bunkondlo lobakhiwa ngulamalunga lacindzetelwe 

endzimeni ye-4. Chaza. 
  

(2) 
 
 5.1.7 Sonkondlo bekakhatsatwa yini nawufundza umugca we-8 newe-9 

kulenkondlo? Sekela imphendvulo yakho. 
  

(2) 
 
 5.1.8 Nawufundza umugca we-26 newe-27 sonkondlo bekafuna kutitjelani 

tetsamelilwati? 
  

(2) 
 
 5.1.9 Ucabanga kutsi bangancotjwa njani laba labenta loku lokwentiwa 

ngulomuntfu kulenkondlo? Chaza. 
  

(2) 
 

NA   
 
 

  



Siswati Lulwimi Lwekucala Lwekwengeta (FAL)/P2 21 DBE/Inkhwekhweti/Inhlaba 2026 
SC/NSC Confidential 

Emalungelo agodliwe  Phenya 

 
 
5.2 Fundza lenkondlo bese uphendvula imibuto lelandzelako.   

 
 LUSWETINDZINI – SL Sigudla   
     
 1 

2 
3 
4 
5 
6 
7 
8 
9 
10 
11 
12 
13 
14 

Uchamukile njengenhlalayenteka, 
Ntimakati letinziphokati, 
Uwahlahlil' angumbanekati, 
Uwuvulil' uyimbomotsikati, 
Ucondzil' ungatsikameteki, 
Lewulikhetsile kulamanyenti, 
Walibona likufanele swetindzini, 
Hlwi …! Sewundiza khashane, 
Ushaya sentfwala swetindzini, 
Inhlitiyo ijabulile ngekhatsi, 
Emuva le sematsambo, 
Lewulikhetsile lihambele futsi, 
Ematsambo ayawubonwa tintfutfwane 
Umphefumulo ukhonjwa kulakaMkhatsi. 
 

[Likhasi 71] 

  

 
 5.2.1 Khetsa yinye imphendvulo. 

 
Kulomugca longentasi kweciwe liphi ligama? 
 
'Uwahlahlil' angumbanekati': 

  
 

 
  A 

B 
C 
D 

Emadvolo 
Emehlo 
Ematfumbu 
Ematsambo 

  
 
 
(1) 

 
 5.2.2 Bhala iphethini yalemigca lengentasi yalenkondlo. 

 
'Uchamukile njengenhlalayenteka, 
Ntimakati letinziphokati' 

  
 
 
(2) 

 
 5.2.3 Hlobo luni lwesifanamsindvo lesitfolakala emgceni we-4? Usho 

ngani? 
  

(2) 
 
 5.2.4 Bunkondlo buni lobuvetwa ngumugca we-7 newe-9? Sekela 

imphendvulo yakho. 
  

(2) 
 
 5.2.5 Sonkondlo ubhale lenkondlo akusiphi simo semoya? Chaza.  (2) 

 
 5.2.6 Sonkondlo uphumelele yini kusebentisa lesisho lesisemgceni we-9?  

Usho ngani? 
  

(2) 
 
 5.2.7 Luhlobo luni lwesinongo lolutfolakala emgceni we-11? Usho ngani?  (2) 

 5.2.8 Sonkondlo bekacondzeni ngemugca we-14? Chaza.  (2) 

 
 5.2.9 Ngekubona kwakho sonkondlo usikhetse kahle yini lesihloko lesitsi, 

'Luswetindzini'? Sekela imphendvulo yakho. 
  

(3) 

